
Ukudaky günler UKUDAKY GÜNLER

Başagaý günlere ýükläp günäni,
Şygyr ýazman hem okaman geçilen.
Gijeleriň, gündizleriň jemini,
Gündeligme bellemedim, eje, men.
Bilgeýşleýin ýazman gündeligimi,
Örtjek boldum ýaltalygmy ýene-de.
Kast etdigim bolýamy bu özüme,
Ýa ikilik bormy beýik senede.

Eje men ulaşyp derde, alada,
Gözlerime soňky çäredi-uky.
Ukymda görmedik gorkunç düýşlerden
Oýalykda gorkup gözledim buky.

Özgelere ýükläp ähli webaly,
Şygyr ýazman hem okaman geçilen.
Gije-gündiz tutuş ömrüň hasabyn,
Gündeligme bellemedim eje men.

